UNIT 8: MASA DAN WAKTU
UNIT 8: MASA DAN WAKTU

	
	
	UNIT 8.1

	
	
	

	HASIL PEMBELAJARAN
	
	LANGKAH-LANGKAH PENGAJARAN

	Murid berupaya:

Menyatakan bahagian-bahagian dalam sehari dengan betul
	
	1. Tunjukkan gambar aktiviti-aktiviti dalam sehari. 
2. Minta murid memperihalkan tentang gambar tersebut. Perkenalkan dan lekatkan kad perkataan ‘pagi’, ‘tengah hari’, ‘petang’, ‘malam’ dan ‘tengah malam’ pada papan tulis. Kemudian minta murid menyebut dan mengeja perkataan dengan betul.
3. Minta murid memperihalkan aktiviti dalam sehari mengikut pengetahuan dan pengalaman mereka. Bincangkan. Contohnya: 
· Saya memberus gigi dua kali sehari iaitu selepas bangun pagi dan sebelum tidur.
· Saya tidak tidur pada waktu siang, tetapi saya tidur pada waktu malam.
· Pada waktu siang saya dapat melihat matahari. Pada waktu malam saya melihat bulan.
· Saya makan tiga kali sehari iaitu sarapan pagi, makan tengah hari dan makan malam. 
· Ada orang suka pergi ke taman pada waktu pagi. Saya suka pergi ke taman pada waktu petang.
· Saya tidak boleh menonton televisyen sehingga larut malam. Saya akan mengantuk di dalam kelas.
4. Edarkan Lembaran Kerja 8.1.
Nota:
Sekiranya perlu bahagikan pengajaran ini kepada beberapa sesi pengajaran, contohnya:
· ‘waktu siang’ dan ‘waktu malam’ 

· ‘pagi’, ‘petang’ dan ‘malam’
· ‘tengah hari’ dan ‘tengah malam’
Kemudian susun bahagian-bahagian dalam sehari tersebut dalam turutan yang betul.


	BAHAN BANTU MENGAJAR
	
	

	Bagi sesi pengajaran & pembelajaran:

Kad perkataan
‘pagi’

‘tengah hari’

‘petang’

‘malam’

‘tengah malam’
Bagi aktiviti pengukuhan:
1. Kertas mahjong
2. Krayon/Pensel warna

3. Pen marker
	
	

	
	
	

	PERBENDAHARAAN KATA
	
	AKTIVITI PENGUKUHAN

	Aktiviti

Pagi

Tengah hari

Petang

Malam

Tengah malam

	
	1. Bawa murid menikmati atau memerhati suasana pada bahagian tertentu dalam sehari, contohnya:
· Udara sejuk pada waktu pagi, udara panas pada waktu tengah hari.
· Kedudukan matahari pada waktu pagi, tengah hari dan petang.
2. Dalam kumpulan kecil, minta murid catatkan atau lukiskan pemerhatian mereka pada kertas mahjong. Kemudian bincangkan dapatan murid dengan kumpulan yang lain.
3. Pamerkan hasil kerja murid pada papan kenyataan.



	
	
	UNIT 8.2

	
	
	

	HASIL PEMBELAJARAN
	
	LANGKAH-LANGKAH PENGAJARAN

	Murid berupaya:

Menyebut aktiviti mengikut bahagian-bahagian hari
	
	1. Bentukkan kumpulan (tiga orang). Lekatkan kad perkataan ‘pagi’, ‘tengah hari’, ‘petang’, ‘malam’ dan ‘tengah malam’ pada papan tulis. 

2. Minta murid menyenaraikan aktiviti mengikut   bahagian-bahagian hari mengikut pengetahuan dan pengalaman mereka. Bincangkan.
3. Kemudian edarkan gambar aktiviti-aktiviti dalam sehari kepada setiap kumpulan. Minta murid mewarna, menggunting dan melekatkan gambar tersebut pada kertas mahjong mengikut turutan bahagian-bahagain hari yang betul. Minta murid menuliskan situasi di bawah setiap keratan gambar. 
4. Minta setiap kumpulan membentangkan hasil kerja mereka. Pamerkan carta-carta tersebut pada papan kenyataan. Carta ini akan digunakan lagi dalam Unit 8.5.

5. Edarkan Lembaran Kerja 8.2.

	BAHAN BANTU MENGAJAR
	
	

	Bagi sesi pengajaran & pembelajaran:

1. Kad perkataan
‘pagi’

‘tengah hari’

‘petang’

‘malam’

‘tengah malam’
2. Gambar aktiviti dalam sehari 

(Rujuk BBM ms. 26-32)
3. Krayon/pensel warna

4. Gunting
5. Gam 
6. Kertas mahjong
7. Pen marker
Bagi aktiviti pengukuhan:

1. Gambar/Foto aktiviti dalam sehari

2. Gunting
3. Gam 

	
	

	PERBENDAHARAAN KATA
	
	AKTIVITI PENGUKUHAN

	Aktiviti

Pagi

Tengah hari

Petang

Malam

Tengah malam 

	
	Galakkan murid untuk menambah gambar atau foto aktiviti dalam sehari pada carta. Minta murid menuliskan cerita mengenai peristiwa tersebut. Pamerkan cerita yang terbaik pada papan kenyataan.



	
	
	UNIT 8.3

	
	
	

	Hasil Pembelajaran
	
	Langkah-LANGKAH pengajaran

	Murid berupaya:
Menamakan hari dalam seminggu mengikut urutan

	
	1. Lekatkan kalendar bersaiz besar pada papan tulis. Edarkan kalendar bersaiz kecil kepada setiap murid. Perkenalkan kalendar itu kepada murid. Bincangkan tentang urutan nombor yang ada pada kalendar tersebut. Soal jawab:

Kita bermula dengan hari Ahad.

Dari hari Ahad hingga Sabtu, kita panggil satu minggu. Mari baca bersama-sama.
(Baca nama hari dalam minggu pertama bermula dari ‘Ahad’ diikuti oleh murid)
Ada berapa hari semuanya dalam seminggu?
Mari kita bilang bersama-sama.

(Bilang nama hari dalam seminggu bermula dari ‘Ahad’ sambil menunjukkan bilangan jari)
Dalam seminggu ada tujuh hari semuanya.
2. Bacakan nama-nama hari dalam seminggu semula        bersama-sama. Bimbing murid untuk melihat nama-nama hari tersebut diulangi semula selepas ‘Sabtu’. 

3. Minta murid menuliskan lirik dalam buku latihan dan menyanyikan lagu ‘Hari Dalam Seminggu’ seperti berikut (mengikut irama lagu ‘Twinkle Twinkle Little Star’): 

Ahad, Isnin, Selasa, Rabu
Khamis, Jumaat, Sabtu 
Satu minggu semuanya

Mari sebut semula!

Ahad, Isnin, Selasa, Rabu

Khamis, Jumaat, Sabtu!

4. Edarkan Lembaran Kerja 8.3.



	bahan bantu MENGAJAR
	
	

	Bagi sesi pengajaran & pembelajaran:
1. Kalendar sebulan bersaiz besar

2. Kalendar sebulan bersaiz kecil                   

Bagi aktiviti pengukuhan:
1. Kertas warna

2. Krayon/Pensel warna

3. Bahan hiasan (pelekat, perada/gold dust dsb.)


	
	

	
	
	

	Perbendaharaan kata
	
	aktiviti pengukuhan

	Kalendar

Hari 
Minggu

Ahad
Isnin

Selasa

Rabu

Khamis

Jumaat

Sabtu

	
	1. Bantu murid untuk membina kalendar mingguan. Gunakan kertas warna dan krayon atau pensel warna. Minta murid membawa pulang kalendar tersebut agar mereka dan ahli keluarga dapat mengisi ruangan peristiwa harian bersama-sama. Murid bebas untuk melukis dan menghias  kalendar tersebut, contohnya:

ISNIN

RABU

KHAMIS

JUMAAT

SABTU





2. Minta murid melekatkan kalendar itu dalam buku latihan dan membawanya pada sesi akan datang untuk dibincangkan. 
3. Kemudian, minta murid menuliskan lirik dalam buku latihan dan menyanyikan lagu berikut (mengikut irama lagu ‘Are you sleeping Brother John?’):

Hari ... (sebutkan nama hari ini)
Hari ... (sebutkan nama hari ini)
Sepanjang hari, sepanjang hari.

Semalam hari ... (sebutkan nama hari sebelumnya)
Esok hari ... (sebutkan nama hari berikutnya)

Seronoknya!

Seronoknya!



	
	
	UNIT 8.4

	
	
	

	HASIL PEMBELAJARAN
	
	LANGKAH-LANGKAH PENGAJARANL                 

	Murid berupaya:

Menamakan bulan dalam setahun mengikut urutan
	
	1. Bentukkan kumpulan (lima orang). Lekatkan kalendar bersaiz besar pada papan tulis. Edarkan kalendar bersaiz kecil kepada setiap murid. Soal jawab:

Kita sudah belajar tentang nama-nama hari. 
Mari kita nyanyi lagu ‘Hari Dalam Seminggu’  bersama-sama!

(Nyanyikan lagu tersebut bersama-sama)

Ada berapa hari semuanya dalam seminggu?
Hari ini kita akan belajar nama-nama bulan pula.

Kita bermula dengan bulan Januari. 
Dari bulan Januari hingga bulan Disember, kita panggil satu tahun. Mari baca bersama-sama.
(Baca nama-nama bulan diikuti oleh murid)
Ada berapa bulan semuanya dalam setahun?
Mari kita bilang bersama-sama.

(Bilang nama bulan dalam setahun bermula dari ‘Januari’ sambil menunjukkan bilangan jari)
Dalam setahun ada dua belas bulan semuanya.
2. Minta murid menuliskan lirik dalam buku latihan dan menyanyikan lagu berikut (mengikut irama lagu ‘Ten Lilttle Indians’): 
Januari, Febuari, Mac, April
Mei dan Jun, Julai dan Ogos
September, Oktober, November, Disember
Dua belas bulan setahun
3. Edarkan Lembaran Kerja 8.4.



	bahan BANTU MENGAJAR
	
	

	Bagi sesi pengajaran & pembelajaran:
1. Kalendar setahun bersaiz besar

2. Kalendar setahun bersaiz kecil 

Bagi aktiviti pengukuhan:
1. Kad imbasan 
nama-nama bulan dalam setahun

2. Wisel

3. Lembaran mewarna gambar perayaan & sambutan Hari Kebangsaan

(Rujuk BBM ms. 33-37)
4. Krayon/Pensel warna

5. Kertas mahjong

6. Gam
	
	

	
	
	

	Perbendaharaan Kata
	
	AKTIVITI PENGUKUHAN

	Kalendar

Hari 
Minggu 

Tahun

Bulan

Januari
Febuari

Mac

April

Mei

Jun

Julai

Ogos

September

Oktober

November

Disember


	
	1. Aktiviti ini dijalankan di luar bilik darjah.
· Bentukkan kumpulan (dua belas orang). Edarkan kad imbasan nama-nama bulan dalam setahun secara rawak kepada setiap ahli dalam setiap kumpulan. 
· Minta murid yang memegang kad bulan ‘Januari’ dalam setiap kumpulan tampil ke hadapan. Minta murid berbaris sebelah-menyebelah, dengan jarak sedepa tangan. 
· Aktiviti bermula apabila guru meniup wisel. Murid lain dalam kumpulan masing-masing akan beratur mengikut urutan yang betul di belakang murid yang memegang kad bulan ‘Januari’ tadi. Kumpulan yang paling awal melengkapkan nama-nama  bulan dalam setahun mengikut urutan yang betul dikira sebagai pemenang.
Nota:
Ubah suai permainan dengan meminta murid yang memegang kad bulan ‘Mei’, ‘Ogos’ atau ‘Disember’ untuk tampil ke hadapan dahulu.

2. Bentukkan kumpulan (lima orang). Lihat peristiwa yang berlaku dalam tahun semasa mengikut bulan seperti Hari Kebangsaan, Hari Raya, Tahun Baru Cina, Deepavali, dan Krismas. Minta murid ceritakan bagaimana mereka meraikan peristiwa tersebut. Edarkan lembaran mewarna gambar perayaan dan sambutan Hari Kebangsaan kepada setiap kumpulan. Minta murid mewarnakan dan melekatkan gambar tersebut pada kertas mahjong. Pamerkan hasil kerja terbaik pada papan kenyataan.



	
	
	UNIT 8.5(a)

	
	
	

	hasil pembelajaran
	
	LANGKAH-LANGKAH PENGAJARANL                 

	Murid berupaya:
Mengenal muka jam 


	
	1. Murid duduk secara berpasangan. Tunjukkan jam analog. Soal jawab:

Ini apa? 
Kita gunakannya untuk apa?
Terangkan pada saya.
2. Minta murid memperihalkan jam tersebut (nombor dan susunannya, jarum panjang dan jarum pendek serta pergerakannya) mengikut pemerhatian dan pengetahuan mereka.

3. Edarkan gambar muka jam, gunting, kad manila, gam dan sepasang split pin (seperti gambar di bawah) kepada setiap pasangan.

4. Minta murid menggunting nombor dan melekatkannya pada muka jam. Murid juga boleh membuat hiasan pada muka jam atau melukis gambar kesukaan mereka di tengah muka jam.
5. Apabila selesai, minta murid menggunting muka jam tersebut dan melekatkannya pada kad manila. Bantu murid mencantumkan dan menyematkan jarum panjang dan jarum pendek di tengah muka jam menggunakan split pin.
6. Minta murid menulis nama masing-masing di belakang muka jam. Muka jam disimpan dengan cermat supaya ia boleh digunakan untuk sesi pengajaran yang berikut.


	BAHAN BANTU mengajar
	
	

	Bagi sesi pengajaran & pembelajaran:
1. Jam analog
2. Gambar muka jam
(Rujuk BBM ms. 38)
3. Gunting

4. Kad manila (digunting mengikut saiz yang sama dengan muka jam dan dilubangkan di     tengah-tengahnya)
5. Gam

6. Split pin 
7. Krayon/Pensel warna

8. Bahan hiasan (pelekat, perada/gold dust dsb.)

Bagi aktiviti pengukuhan:
1. Keratan gambar pelbagai jenis jam 

2. Gam

3. Kertas mahjong 
  
	
	

	perbendaharaan kata
	
	AKTIVITI PENGUKUHAN

	Jam

Masa

Waktu

Jarum panjang

Jarum pendek

Pergerakan
Pusingan
	
	1. Beberapa hari sebelum sesi ini dijalankan, sediakan atau minta murid membawa keratan gambar pelbagai jenis jam.

2. Bentukkan kumpulan (tiga orang). Edarkan gam dan kertas mahjong kepada setiap kumpulan. Secara berkumpulan, murid melekatkan keratan gambar pada kertas mahjong. 

3. Minta murid memperihalkan gambar tersebut. Maklumkan bahawa walaupun terdapat pelbagai jenis jam, tetapi kesemuanya digunakan untuk menunjukkan waktu. Pamerkan hasil kerja yang terbaik pada papan kenyataan.


	
	
	UNIT 8.5(b)

	
	
	

	    HASIL PEMBELAJARAN
	
	LANGKAH-LANGKAH PENGAJARAN

	Murid berupaya:
Menyatakan waktu dalam jam pada muka jam
	
	1. Murid duduk secara berpasangan (pasangan yang sama dalam sesi yang lepas). Edarkan semula muka jam yang telah mereka hasilkan. Gunakan sebuah muka jam bersaiz besar untuk tunjuk cara berikut. Bagi setiap langkah di bawah, tunjukkan pergerakan jarum panjang (lengkap satu pusingan) untuk menunjukkan jangka masa satu jam.
Muka jam
Soal jawab
[image: image3.jpg]



Di manakah jarum panjang?
(Pada nombor ‘12’)

Di manakah jarum pendek?
(Pada nombor ‘1’)

Waktunya pukul satu.

(Tuliskan ‘Pukul 1’ pada papan tulis. Kemudian gerakkan jarum panjang satu pusingan lengkap supaya jarum pendek berada pada nombor ‘2’)

[image: image4.jpg]



Di manakah jarum panjang?
(Pada nombor ‘12’)

Di manakah jarum pendek?
(Pada nombor ‘2’)

Waktunya pukul dua.

(Tuliskan ‘Pukul 2’ pada papan tulis. Kemudian gerakkan jarum panjang satu pusingan lengkap supaya jarum pendek berada pada nombor ‘3’)

Di manakah jarum panjang?
(Pada nombor ‘12)

Di manakah jarum pendek?
(Pada nombor ‘3’)

Waktunya pukul tiga.

(Tuliskan ‘Pukul 3’ pada papan tulis. Kemudian gerakkan jarum panjang satu pusingan lengkap supaya jarum pendek berada pada nombor ‘4’)
Muka jam
Soal jawab

Lihat jarum panjang.

Lihat jarum pendek.

Pukul berapakah sekarang?
(Minta murid untuk menulis waktunya. Bincangkan. Kemudian gerakkan jarum panjang satu pusingan lengkap supaya jarum pendek berada pada nombor ‘5’)

Lihat jarum panjang.

Lihat jarum pendek.

Pukul berapakah sekarang?
(Minta murid untuk menulis waktunya. Bincangkan)
2. Ulangi aktiviti di atas dengan memberikan contoh-contoh yang lain. Bimbing murid melihat bahawa apabila jarum panjang berada pada nombor ‘12’ dan jarum pendek berada pada nombor yang lainnya, kita lihat pada nombor yang ditunjukkan jarum pendek untuk menyatakan waktu.
3. Kemudian sebutkan waktu. Minta murid menunjukkan waktunya pada muka jam masing-masing dan menuliskannya pada papan tulis.

4. Edarkan Lembaran Kerja 8.5.



	BAHAN BANTU MENGAJAR
	
	

	Bagi sesi pengajaran & pembelajaran:
1. Jam analog sebenar bersaiz besar

2. Muka jam yang telah disediakan dalam        Unit 8.5(a)

Bagi aktiviti pengukuhan:
1. Muka jam yang telah disediakan dalam        Unit 8.5(a)
2. Jam analog sebenar

3. Penggera (telefon bimbit, jam digital dsb.)
4. Carta yang disediakan dalam Unit 8.2

5. Papan permainan    ‘Pukul Berapakah Sekarang?’
(Rujuk BBM ms. 39-40)

6. Dadu

7. Butang
	
	

	
	
	

	PERBENDAHARAAN KATA
	
	AKTIVITI PENGUKUHAN

	Jam

Masa

Waktu

Jarum panjang

Jarum pendek

Pergerakan

Pusingan
	
	1. Gunakan semula muka jam yang telah disediakan dalam Unit 8.5(a):

· Gunakan ia beserta dengan carta yang telah disediakan dalam Unit 8.2 untuk menunjukkan waktu bagi aktiviti harian.

· Tetapkan waktu rehat pada muka jam dan letakkan ia bersebelahan jam analog sebenar. Dari masa ke semasa, minta murid melihat pusingan jarum jam pada jam sebenar, yang semakin menghampiri waktu rehat tersebut.
· Tetapkan penggera pada setiap jam. Setiap kali penggera berbunyi, minta murid menukar kedudukan jarum pendek pada muka jam dengan menggerakkan jarum panjang lengkap satu pusingan. Minta murid perhatikan kedudukannya kedua-dua jarum jam tersebut. Aktiviti ini juga dapat membantu murid memahami tempoh masa sejam.

2. Cetak papan permainan ‘Pukul Berapakah Sekarang?’ dan ‘Peraturan Permainan’ pada kad manila. Laminate kedua-duanya di hadapan dan di belakang. Permainan ini dimainkan sama seperti permainan ‘Ular dan Tangga’. Bentukkan kumpulan (empat orang). Bacakan peraturan permainan kepada murid dan tunjukkan mereka cara bermain. Setiap kumpulan boleh bermain seberapa banyak pusingan di dalam satu sesi.

